
 Pwy ydym ni? 

Ffilm Cymru Wales yw'r asiantaeth ddatblygu ar gyfer ffilmiau o 

Gymru a ni sy'n gyfrifol am eich data.  

 

Drwy'r ystod o raglenni rydyn ni'n eu darparu, rydyn ni'n ymroi i 

hyrwyddo a chynnal diwydiant ffilm cryf i Gymru; un y gallwn ni i 

gyd fod yn falch o ddweud ei bod yn perthyn i ni. 

 

I gael mwy o wybodaeth amdanom ni, ewch i: www.ffilmcymruwales.com  

http://www.ffilmcymruwales.com/

Beth yw 'data personol'? 

Gwybodaeth amdanoch chi yw eich data personol. Gallai hyn fod yn 

bethau fel eich enw, ble rydych yn byw, eich dyddiad geni neu eich 

cyfeiriad. Gallai hyd yn oed fod yn bethau fel eich cyfeiriad e-bost 

personol neu enw defnyddiwr yn y cyfryngau cymdeithasol. 

 

Mae rhai mathau o ddata y mae'n rhaid i ni fod yn ofalus iawn gyda nhw. Mae’r 

rhain yn cael eu galw’n ddata categori arbennig. Gallai hyn fod yn rhywbeth fel 

gwybodaeth am eich iechyd, eich tarddiad ethnig neu eich crefydd.  

  

Pa ddata personol rydyn ni'n ei gasglu? 

Efallai y byddwn yn gofyn i chi am eich enw, manylion cyswllt, 

dyddiad geni, iaith, rhywedd a rhagenwau ('ef/hi/nhw', er 

enghraifft), cymwysterau a hanes addysg. Efallai y byddwn hefyd yn 

gofyn am wybodaeth am eich iechyd neu unrhyw anableddau os 

yw'n berthnasol i ddigwyddiad neu gwrs rydych yn mynd iddo, neu os oes ei 

angen arnom i wneud yn siŵr y gallwch gael mynediad i'r digwyddiad. Er 

enghraifft, efallai y bydd angen ystyried mynediad i gadair olwyn neu 

alergeddau. Os byddwn yn gofyn am fanylion am eich crefydd, tarddiad ethnig, 

statws cyflogaeth, galwedigaeth rhieni neu'r wlad rydych wedi'ch lleoli ynddi, 

byddwn yn sicrhau bod y wybodaeth hon yn ddienw.  

 

Mae hyn yn golygu na fydd y wybodaeth yn cael ei chysylltu â'ch enw nac 

unrhyw wybodaeth arall sy’n golygu bod modd eich adnabod chi'n bersonol. 

Rydym yn casglu'r wybodaeth hon at ddibenion monitro cydraddoldeb yn unig, 

fel ein bod yn gwybod am y bobl rydym yn eu cyrraedd ac yn gallu asesu ein 

perfformiad. Yn ogystal, efallai y byddwn yn gofyn i chi ar ba gyrsiau y buoch 

chi a pha feysydd yn y diwydiant ffilm sydd o ddiddordeb i chi.  

 

O ble rydyn ni'n ei gael? 

Mae sawl ffordd y gallwn fod yn derbyn eich data personol. Fel 

arfer, bydd yn dod yn uniongyrchol gennych chi neu'ch rhieni neu 

warcheidwaid wrth lenwi ffurflen we neu pan fyddwch yn mynd i un 

o'n digwyddiadau. Er enghraifft, cwrs rydym wedi'i ariannu neu ffair 

yrfaoedd lle mae gennym stondin. Gallai eich data personol hefyd 

ein cyrraedd wrth i chi gofrestru ar restr bostio neu gysylltu â ni drwy'r 

cyfryngau cymdeithasol neu e-bost.  

 

Weithiau, efallai y bydd eich data personol yn cael ei roi i ni gan drydydd parti 

fel ysgol, sefydliad addysg ffilm neu grŵp cymunedol rydym wedi'i ariannu i 

gynnal prosiect neu ddigwyddiad. Rydym yn asesu polisïau data a diogelu pob 

trydydd parti cyn gweithio gyda nhw i sicrhau bod eich data bob amser yn 

ddiogel.   

 

Pam rydyn ni'n casglu eich data personol? 

Rydym yn casglu eich data personol i wneud yn siŵr ein bod yn 

darparu’r gwasanaeth mwyaf addas i chi. Byddwn yn defnyddio cyn 

lleied o ddata personol ag sydd ei angen arnom i wneud y canlynol:    

- darparu cylchlythyr neu wybodaeth i chi am ein 

gwasanaethau a'r cyrsiau sydd ar gael;  

- eich galluogi i gymryd rhan mewn cyrsiau neu ddigwyddiadau sydd o 

ddiddordeb i chi;  

- cofnodi a monitro eich diddordeb neu ran yn y diwydiant ffilm;  

- gwella ein dealltwriaeth o effaith ein gwaith a gwella ein gwasanaethau; 

- darparu astudiaeth achos fer o'ch profiadau ar gyfer ein gwefan; 

- cyflawni unrhyw rwymedigaethau cyfreithiol neu gytundebol sydd 

gennym;  

- sicrhau bod unrhyw ofynion meddygol neu fynediad sydd gennych yn 

cael eu bodloni.  

 

I beth rydyn ni'n ei ddefnyddio? 

Bydd y data a rannwch gyda ni yn cael ei ddefnyddio i roi 

gwybodaeth i chi am gyfleoedd, lleoliadau, digwyddiadau, cyrsiau 

hyfforddi a gweithgareddau eraill rydyn ni a darparwyr eraill yn eu 

cynnal i ymgysylltu â diwylliant ffilm a’r diwydiant ffilm. Rydym 

hefyd yn rhoi gwybodaeth at ei gilydd i ddarparu trosolwg, heb rannu 

gwybodaeth bersonol, i'n cyllidwyr. 

 

Drwy rannu eich gwybodaeth gyda ni, rydych yn ein helpu i wella ein 

dealltwriaeth o effaith ein gwaith. Efallai y byddwn yn defnyddio eich 

profiadau i greu astudiaeth achos fer ar ein gwefan, i roi sylw i’r gwaith a 

wnawn a'r effaith gadarnhaol y mae'n ei chael.  

 

Pwy fydd yn gweld eich data? 

Rydym yn dilyn rheolau diogelu data. Byddwn yn cadw eich data 

personol yn ddiogel, wedi'i ddiogelu a'i gloi'n ddigidol ar y cwmwl. 

Dim ond pobl sy'n gweithio i ni neu'r rhai y rhown ganiatâd iddyn 

nhw a all ei weld neu ei ddefnyddio.  

Efallai y bydd adegau cyfyngedig lle mae gofyn i ni rannu eich data personol, yn 

ddiogel, gyda staff sy'n gweithio yn y sefydliadau sy'n ein hariannu, fel Cyngor 

Celfyddydau Cymru neu'r Sefydliad Ffilm Prydeinig.  Ni fyddwn yn rhannu eich 

data personol gyda phobl mewn gwledydd eraill y tu allan i'r DU. Ac ni fyddwn 

byth yn gwerthu eich data. 

 

Am ba mor hir rydyn ni'n cadw eich data? 

- O ran data sy’n cael ei gadw at ddibenion cyflawni 

rhwymedigaethau cytundebol, fel cwrs neu ddigwyddiad 

rydym wedi'i ariannu, rydym yn ei gadw am 6 blynedd neu 

nes bod y contract wedi'i gyflawni, os yw'n hirach; 

- Mae unrhyw ddata sy’n cael ei gadw at ddibenion monitro 

cydraddoldeb, amrywiaeth a chynhwysiant yn cael ei gadw am 2 flynedd, 

a dim ond yn cael ei gadw'n hirach ar ôl dileu gwybodaeth bersonol sy'n 

ei chysylltu â chi; 

- Caiff data personol sy’n cael ei gadw at ddibenion dadansoddi data 

gwefan ei ddileu ar ôl 28 diwrnod; 

- Yn achos cylchlythyrau, caiff eich data ei gadw nes i chi ddad-danysgrifio 

o'r rhestr bostio, oni bai bod rheswm arall i ni ddal y data, fel 

rhwymedigaeth gytundebol barhaus; 

- Mae data sy’n cael ei ddarparu gan weithwyr proffesiynol ar gyfer 

rhwydweithio / derbyn gwybodaeth / cymryd rhan mewn digwyddiadau 

yn cael ei adolygu'n flynyddol ac yn cael ei ddileu ar gais oni bai bod 

rheswm cyfreithiol arall i ni ei ddal; 

- Pan fydd data wedi’i ddarparu pan wnaethoch fynd ar gwrs neu i 

ddigwyddiad, byddwn yn gofynnwn a ydych yn fodlon i ni gadw'r 

wybodaeth.  Os ydych chi, byddwn yn ei ddal hyd nes y byddwch yn 

gofyn i ni ei ddileu. 

 

Oes angen i chi wneud unrhyw beth? 

Nac oes. Byddwn yn rhoi gwybod i'ch rhieni neu warcheidwaid am y 

data personol sydd ei angen arnom. Weithiau efallai y bydd angen 

eu caniatâd nhw arnom, a gallant ddweud na.  

 

Efallai y byddwn yn gofyn am rywfaint o wybodaeth amdanyn nhw hefyd. 

Byddai hyn yn cynnwys eu henw, manylion cyswllt, rhywedd a rhagenwau. 

 

Hefyd, efallai y byddwn yn gofyn ym mha wlad maen nhw wedi'u lleoli a beth 

yw eu swydd. Os oes angen y wybodaeth hon arnom, byddwn yn sicrhau y caiff 

ei chadw'n ddienw. Mae hyn yn golygu na fydd y wybodaeth yn cael ei 

chysylltu â'u henwau nac unrhyw wybodaeth arall a all olygu bod modd eu 

hadnabod yn bersonol.  

 

 Beth yw eich hawliau? 

Mae'r gyfraith yn rhoi'r un 'hawliau' i chi ag oedolion dros y data 

personol sydd gennym amdanoch chi. Mae hyn yn golygu y gallwch 

ofyn i ni: 

- sut rydym yn casglu ac yn defnyddio eich gwybodaeth 

- am gopi o'ch gwybodaeth 

- newid eich gwybodaeth os ydych yn credu ei bod yn anghywir 

- dileu eich gwybodaeth lle nad oes rheswm yn y gyfraith i ni ei chadw 

- rhoi'r gorau i ddefnyddio eich gwybodaeth os oes gennych reswm 

penodol  

- tynnu’n ôl unrhyw ganiatâd rydych wedi'i roi mewn perthynas â ni’n 

defnyddio eich data personol ar unrhyw adeg. 

 

Gall hyn gael ei wneud drwy anfon e-bost i privacy@ffilmcymruwales.com   

 

Beth mae'r gyfraith yn ei ddweud? 

Dim ond os oes gennym reswm cyfreithiol dros wneud hynny y 

gallwn ddefnyddio eich data. 

 

Pan fyddwn yn prosesu eich data personol i'ch galluogi i gymryd 

rhan mewn cwrs neu ddigwyddiad y mae gennych ddiddordeb 

ynddo, cofnodi a monitro eich cyfranogiad yn y diwydiant ffilm neu 

wella ein dealltwriaeth o effaith ein gwaith a gwella ein gwasanaethau, rydym 

yn gwneud hynny oherwydd ein bod o'r farn bod hynny yn fuddiol i chi ac i ni. 

 

Pan fyddwn yn prosesu eich data personol i ddarparu cylchlythyr neu 

wybodaeth i chi am ein gwasanaethau a'r cyrsiau sydd ar gael, rydym yn 

gwneud hynny oherwydd eich bod wedi gofyn i ni wneud hyn ac felly mae o 

fudd i chi i ni brosesu eich data personol at y dibenion hyn. Os nad ydych am i 

ni roi gwybodaeth o'r fath i chi mwyach, gallwch ddewis peidio â derbyn 

cylchlythyron/gwybodaeth ar unrhyw adeg drwy ddad-danysgrifio neu anfon e-

bost atom i privacy@ffilmcymruwales.com  

 

                                    

mailto:privacy@ffilmcymruwales.com

Byddwn ond yn darparu astudiaeth achos neu'n defnyddio llun lle y mae modd 

eich adnabod, os ydych wedi rhoi caniatâd i ni wneud hyn.  

 

O ran prosesu eich gwybodaeth iechyd, byddwn yn gwneud hynny’n unig pan 

fyddwch wedi rhoi caniatâd ar gyfer hyn. 

 

Ar rai achlysuron bydd angen i ni brosesu eich data personol i gyflawni ein 

rhwymedigaethau cyfreithiol neu gytundebol, fel adrodd yn erbyn gofynion 

cydraddoldeb mewn cytundeb cyllido. Byddwn yn gwneud hyn naill ai 

oherwydd bod rhwymedigaeth gyfreithiol arnom i wneud hynny neu oherwydd 

ei bod o fudd i ni wneud hynny ar ôl ystyried unrhyw effaith arnoch chi.  

 

Eisiau gwybod mwy? 

Os oes gennych unrhyw gwestiynau am yr Hysbysiad Preifatrwydd 

hwn neu os ydych eisiau dweud eich dweud ynghylch sut mae 

data personol amdanoch yn cael ei ddefnyddio, neu os ydych 

eisiau cwyno, cysylltwch â Fiona Armstrong gan ddefnyddio'r 

manylion isod: 

 

Ysgrifennwch 'At sylw’r Swyddog Ieuenctid' yn y llinell pwnc ac 

anfon e-bost i privacy@ffilmcymruwales.com  

 

Neu gallwch gysylltu â ni drwy ffonio +44 (0)2921 679369 neu drwy ysgrifennu 

atom, gan nodi 'Mater Preifatrwydd at Sylw’r Swyddog Ieuenctid' ar y llythyr:  

 

Ffilm Cymru Wales 

Uned 6 

Tramshed Tech 

Stryd Pendyris 

Caerdydd 

CF11 6BH 

 

Os ydych eisiau cwyno am y ffordd y defnyddiwyd eich data personol, mae 

gennych hawl i gyflwyno cwyn i Swyddfa'r Comisiynydd Gwybodaeth. 

 

I gael rhagor o wybodaeth am eich hawliau a sut i gwyno i Swyddfa’r 

Comisiynydd Gwybodaeth, ewch i’w gwefan: www.ico.org.uk/  

 

I gael manylion llawn am sut rydym yn defnyddio eich data personol, gweler 

ein hysbysiad preifatrwydd llawn: 

https://ffilmcymruwales.com/sites/default/files/2020-

10/Privacy%20Policy%202018.pdf  

http://www.ico.org.uk/
https://ffilmcymruwales.com/sites/default/files/2020-10/Privacy%20Policy%202018.pdf
https://ffilmcymruwales.com/sites/default/files/2020-10/Privacy%20Policy%202018.pdf

